
Nostalxia do infinito 

A nostalxia é un sentimento determinante para enfrontarse aos interrogantes morais, filosóficos 
e espirituais do ser humano.  Etimológicamente significa "dor do retorno", nun sentido ás veces 
indeterminado porque non sempre se refire a un pasado feito de lugares, persoas ou 
acontecementos concretos, senón máis ben a unha emoción profunda que nos fai anhelar algo 
belo, xusto e universal, coma se, no fondo, soubésemos que formamos parte diso ou que 
estamos chamados a iso. 

O tema do exilio atravesa a historia do pensamento humano: a viaxe de Ulises (“A Ilíada e a 

Odisea” de Homero) é unha viaxe que remite ao infinito porque sempre queda inacabado, pero 
conleva unha experiencia de sabedoría. 

(…) 
“Ten sempre a Ítaca na túa mente. 

Chegar alí é o teu destino. 
Mais non apresures nunca a viaxe. 

Mellor que dure moitos anos 
(…) 

Aínda que a atopes pobre, Ítaca non te enganou. 
Así, sabio como te volviches, con tanta experiencia, 

entenderás xa que significan as Ítacas.1 

 

Cada relato de exilio, desde as civilizacións máis antigas ata os nosos días, expón preguntas 
existenciais fundamentais non só para o seu tempo: existe un "fío" que dea sentido á historia? 
Esta pregunta tamén pode formularse a nivel persoal: Que sentido ten o que estou a vivir ou o 
que vivín? Por que o mal, a dor, a morte? Son cuestións non sempre expresadas, pero 
profundamente presentes nas investigacións máis recentes sobre as necesidades auténticas 
dos mozos. A miúdo, a nostalxia do infinito descríbese como melancolía, soidade da alma, 
procura dun por que2 . 

E con todo estes interrogantes teñen dificultades para emerxer: estamos distraídos por cousas 
que nos suceden, polas mil preocupacións que nos atenazan a alma, por pensamentos que nos 
importunan.  Tal vez non nos detemos o suficiente para descubrir ao noso arredor pequenas 
respostas que poderían ser un faro que nos axude a non perder o sentido do noso camiño. 

Tentemos, entón, buscar de todas as maneiras posibles esas oportunidades -en tempos e 
espazos de escoita, con reflexións compartidas- e xunto a quen viaxa connosco no camiño da 
existencia: a nosa comunidade, os nosos amigos, os nosos compañeiros de traballo, tratemos 
de traballar, de confrontarnos sen perder a confianza en que as cousas poden cambiar para 
mellor. Tamén nós sentirémonos transformados. 

Nas comunidades cristiás de todo o mundo, este mes celébrase a Pascua. A mensaxe dos "tres 
días" é profundo e segue interpelando a todas as persoas capaces de facerse preguntas e de 

                                                             

1 Baricco, Alessandro Editorial: Sushi books 
2 Istituto Giuseppe Toniolo: Cerco, dunque credo? (Vita e Pensiero, 2024) cura di R. Bichi e P. Bignardi 

dialogar3. O misterio da dor, a capacidade de "permanecer" nas feridas da humanidade, a forza 
de recomezar son valores presentes en cada corazón e acompañan a nosa viaxe a través dos 
desertos guiando a historia e a nosa vida. 

                                                             
3 Congreso internacional “¿Tiene sentido el dolor?” (Castel Gandolfo, 2017) https://www.cittanuova.it/senso-nel-
dolore/?ms=006&se=007 

